
【地藏菩薩滅定業真言】

誓願以身心。供養地藏王。隨於剎塵劫。永處眾苦中。普代眾生苦。令得先成佛。
劫石或可移。此願終不改。我所脩福業。懺悔發宏願。種種勝善根。體性同法界。 
一一皆迴向。普施諸含識。悉願證真常。同歸寂光土。

【發願迴向偈】蕅益大師

深願地藏勝法輪。遍轉十方一切處。一切時中無稍停。祥光大放聖法炬。
有緣得觸大士光。千百祈求滿賜與。聞名瞻禮及讚揚。妙供傾誠受惠鉅。
病得健全飢得糧。卑微升進貧饒裕。刀兵水火諸殃除。入聖超凡廣啟悟。
末法時中最適需。百千萬劫難遭遇。願將此冊作慈航。生死海中齊拔苦。
助印咸皆立大功。流通宣演諸福至。念念不忘大士名。到處神靈樂擁護。
等為迴向大菩提。三界同超登寶所。

